
ЗАПИСНИК
од редовното Годишно Собрание на Карате федерацијата на РС Македонија, одражано на ден 15.02.2025 година, во Домот на хуманитарните организации „Даре Џамбаз“ во Скопје


Претседателот на КФРСМ Дејан Чолески, го отвори денешното Собрание, поздравувајќи ги поранешните претседатели на федерациајата како и сите присутни гости и претставници на клубовите членки на Федерацијата. По воведните зборови, членовите на Собранието го прифатија предлогот од претседателот на Федерацијата заедно со предложените точки од клубовите КК „Тиквеш“ и КК „Аеродром„ за во точката разно и едногласно го усвоија следниот:


ДНЕВЕН РЕД

1. Избор на работни тела на Собранието:
· Верификациона комисија;
· Записничар и
· Оверувачи на записникот.
2. Разгледување и усвојување на Записникот од седницата на Собранието на Карате федерацијата на РС Македонија, одржана нa 03.02.2024 година;
3. Разгледување и усвојување на Извештајот за работа на Карате федерацијата на РС Македонија, за периодот 01.01.2024 до 31.12.2024 година;
4. Извештај на Одборот за контрола за работата на Карате федерацијата на РС Македонија, за периодот 01.01.2024 до 31.12.2024 година;
5. Финансов извештај на Карате федерацијата на РС Македонија за 2024 година и негово усвојување со завршната сметка, за периодот 01.01.2024 до 31.12.2024 година;
6. Разгледување и усвојување на Програма за работа на Карате федерацијата на РС Македонија и Финансиски план за периодот 01.01.2025 до 31.12.2025 година.
7. Прием на нови членови - клубови во КФРСМ;
8. Разно, предлози, прашања.
 





Точка 1.
Претседателот предложи да се изберат потребните органи како Собранието би можело полноправно да работи и се изврши избор на работни тела во следниот состав:

Верификациона и изборна комисија: 
1.	Ахмедин Марукиќ, претседател
2.	Аце Ѓурчиноски и
3.	Даут Билибани.

Записничар:
1. Игор Миноски

Оверувачи на записникот:
1.	Благој Атанасов и
2.	Марко Костов.

По предлогот на претседателот членовите на Собранието едногласно ја донесоа следната

ОДЛУКА
СЕ ИЗБИРААТ работни тела на Собранието во следниот состав:

Верификациона и изборна комисија: 
1.	Ахмедин Марукиќ, претседател
2.	Аце Ѓурчиноски, член и
3.	Даут Билибани, член.

Записничар:
1. Игор Миноски

Оверувачи на записникот:
1.	Благој Атанасов и
2.	Марко Костов.

Верификационата комисија се повлече за да изврши увид во доставените полномошна и да ја утврди бројноста на присутните членови на Собранието. По извесно време, претседателот на Верификационата комисија Ахмедин Марукиќ ги информираше членовите на Собранието дека од вкупно 72 клубови, присутни се 60 членови на клубови - делегати со право на глас, со што се констатира дека Собранието има кворум за работа и може полноправно да работи и одлучува.




Точка 2
Во врска со втората точка од дневниот ред разгледување и усвојување на Записникот од Редовното Собрание на КФРСМ одржано на ден 03.02.2024 година, истиот беше едногласно прифатен по што Собранието ја донесе следната

ОДЛУКА
Се усвојува Записникот од Редовното Собрание на КФРСМ одржано на ден 03.02.2024 година.

Точка 3
Во врска Извештајот за работа на Карате федерацијата на РС Македонија, за периодот 01.01.2024 до 31.12.2024 година, најпрво свој осврт за учинокот и успесите за истиот период даде Претседателот Дејан Чолески. 
Тој истакна дека како и во претходните години така и изминатата 2024 година Карате федерацијата ја заврши со одлични резултати. Македонската карате репрезентација изминатата година имаше свој настап на Eвропското првенство за кадети, јуниори и У21 каде Витомир Трајковски освои сребрен медал, понатаму на Европското сениорско првенство одржано во Задар, Хрватска Михаела Мишовска освои сребрен медал а Петар Заборски го освои петтото место како и на Светското младинско првенство во Венеција Стефан Стојановиќ освои бронзен медал.
Успешна година имаше и Данка Стојкова која на Медитеранското првенство во Олбиа, Италија во дисциплината ката на песок успеа да го освои сребрениот медал а во истата дисциплина и Јована Манчевска се закити со бронзен медал. 
Kарате репрезентацијата имаше забележителен настап и на Балканското првенство за сениори и ветерани што се одржа во Тирана, Р. Албанија. Македонската репрезентација натпреварувањето го заврши со девет освоени медали, меѓу кои сребрените медали на Викторија Јовановска (-61 килограми), Емил Павлов (-67 килограми), Берат Јакупи (+84 килограми), како и машките кумите и ката тимови. Со бронза се закитија Вероника Костовска (-61 килограм), Фахик Весели (-60 килограми), Петар Заборски (-75 килограми) како и женскиот кумите тим.
Карате репрезентацијата имаше одлични настапи на Балканските првенства во 2024 година во сите категории, од тоа за деца до сениорското. 
На сениорското Балканско првенство кое што се одржа во Подгорица, Црна Гора, нашата репрезентација освои вкупно осум бронзени медали: Викторија Јовановска (кумите жени -61кг), Вероника Костовска (кумите жени -67кг), Фахик Весели (кумите мажи -60кг), Емил Павлов (кумите мажи -67кг), Љупче Михајлов (кумите мажи -75кг), женски кумите тим (Костовска, Мицовска, Мојсовса, Јовановска) и машки кумите тим (Божовиќ, Михајлов, Мисини, Павлов, Мурати, Заборски, Трајковски). 
На Балканското првенство за кадети, јуниори и помлади сениори У21 кое што се одржа во Сараево, Босна и Херцеговина, нашата репрезентација стигна до рекорден број на медали. Настапот на шампионатот Македонија го заврши со 18 медали од кои четири златни, што беше доволно за четврто место на ранг-листата. Со златен медал на шампионатот се закитија Душица Бреслиева (кумите кадети женски -54кг), Андреј Стојчевски (кумите кадети машки -61кг), Матеј Белистојаноски (кумите У21 мажи -67кг) и Љупче Михајлов (кумите У21 машки -75кг).
Настап нашата репрезентација имаше и на Балканското првенство за деца кое што се одржа во Истанбул, Турција. Македонија на овој шампионат настапи со 119 натпреварувачи, а на крајот освои пет медали. Со злато се закити Марко Џорлев до 13 години кумите -50 килограми, а медали освоија и: Ринар Билали 12 години кумите машки -37кг (сребро), Ајан Муареми 11 години кумите машки -40 килограми (бронза), Ерјона Емини 13 години кумите женски -44кг (бронза) и 12-13 години ката тим машки (бронза).
Еден од најдобрите македонски женски карате тренери, Ивана Аврамова беше прогласена за најуспешен женски тренер за 2024 година на традиционалната манифестација „Златна Олимпија“ организирана од Македонскиот олимписки комитет.
По оваа точка реферираше и претседателот на Судиската комисија Благој Атанасов, кој осврна на работата на оваа комисија за изминатата 2024 година. Во своето излагање беа истакнати сите учества на наши судии на сите домашни и меѓународни првенства кои се вклучени во календарот на натпревари на Карате федерацијата. Меѓу другото кажа дека сите делегирани судии професионално си ја завршиле зададената задача. На крајот од своето излагање уште еднаш упати повик до сите клубови да дадат свој придонес во вклучување на свои каратисти како кандидати за судии и членови на судиската комисија.
 
За работата на Натпреварувачката комисија свое излагање имаше претседателот на истата Бранко Тасевски кој ги наведе сите државни и клубски натпревари кои беа реализирани од страна на оваа комисија во изминатата 2024 година. На крајот и тој упати повик до делегатите за зачленување со свои кандидати во оваа комисија.

По оваа точка збор зеде и потпретседателот на КФРСМ Бесник Мурати кој како официјално лице ја претставуваше Федерацијата на сите меѓународни настапи на нашата репрезентација изминатата година. Меѓу другото тој истакна дека на сите настапи меѓународната сцена се користела приликата за одржување на конгреси, седници или состаноци со учесници и претствници од светската, европската или балканската федерација за организација на актуелни прашања од каратето.

За работата на Дисциплинската комисија на КФРСМ збор зеде и претседателот на истата Бојана Милосављевиќ која истакна дека комисијата минатата година имаше повеќе пријави за дисциплински прекршоци и упати порака до сите присутни да во иднина се поведе повеќе внимание кон одредбите од Правилникот на Дисциплинската комисија, посебно на земање учество на натпревари кои не се официјални и се забранети.

За настапот на репрезентациите најпрво свое излагање имаше селекоторот за сениори во кати Стојан Андриевски, кој даде осврт пред се на сениорската ката репрезентација и настапите кои ги имаа изминатата година посебно учеството на првото светско тимско првенство што се одржа во Памплона, Шпанија како и за учеството на Медитеранското првенство во Сардинија, Италија. За следните настапи што репрезентацијата во кати ќе ја има во оваа година изрази оптимизам пред се за настапот на Балканското првенство за сениори како и за Европското првенство за сениори што ќе се одржи во Ереван, Ерменија.

По дискусиите од оваа точка, делегатите на Собранието едногласно ја донесоа следната

ОДЛУКА
СЕ УСВОЈУВА Извештајот за работа на Карате федерацијата на РС Македонија, за периодот 01.01.2024 до 31.12.2024 година.

Точка 4
По однос на извештајот наОдборот за контрола за работата на Карате федерацијата на РС Македонија во 2024 година, се донесе следната

ОДЛУКА
СЕ УСВОЈУВА извештајот за работа на Одбор за контрола на Карате федерацијата на Македонија, за периодот 01.01.2024 до 31.12.2024 година со 59 гласа ЗА и 1 ПРОТИВ.
Извештајот на Одборот за контрола преставува составен дел на извештајот за работа на Карате федерацијата на РС Македонија.

Точка 5
Во врска со петтата точка од дневниот ред за усвојување на Финансов извештај на Карате федерацијата на РС Македонија и Завршната сметка за 2024 година, за периодот 01.01.2024 до 31.12.2024 година, извештај го поднесе претставникот на Стручната служба при сервисното сметководство при Сојузот на спортски федерации Светлана Хаџиванова а свое излагање по истиот имаше Бојана Атанасовска.
По истата точка делегатот од КК „Тиквеш“ Лазар Јорданов побара дополнителна информација за лица кои спонзорирале во федерацијата, на што претседателот Дејан Чолески одговори дека во самиот финансов извештај за 2024 година се прикажани сите приливи и одливи за сите сметки со кои располага Карате федерацијата на РС Македонија. 
Бидејќи немаше други прашања и забелешки по однос на Финансискиот извештај за 2024 година, истиот се стави на гласање и Собранието ја донесе следната

ОДЛУКА
СЕ УСВОИ Фанансикиот извештајот и Завршната сметка за работа на Карате федерацијата на РС Македонија за 2024 година, со 59 гласа ЗА и 1 ПРОТИВ.

Точка 6
По однос на шестата точка од дневниот ред претседателот даде образложение за Програмата за работа на Карате федерацијата на Македонија и Финансискиот план за периодот 01.01.2025 до 31.12.2025 година, членовите на Извршниот одбор им предлагаат на членовите на Собранието на КФРСМ истиот да го прифатат.



По однос на оваа точка Собранието едногласно ја донесе следната

ОДЛУКА
СЕ УСВОЈУВА Програмата за работа на Карате федерацијата на РС Македонија и Финансискиот план за периодот 01.01.2025 до 31.12.2025 година.
Точка 7
Во врска со седмата точка од дневниот ред а по однос на приемот на нови членови во федерацијата, претседателот Дејан Чолески му даде збор на стручниот соработник на Федерацијата Игор Миноски кој истакна дека во канцеларијата на КФРСМ пристигнати се барања со комплетна документација вклучително и Решенија за вршење на дејност спорт а по истите предлог за прием до Собранието упати и Извршниот одбор за следниве 7 клубови:
1. КК „Шотокан“ - Стар Дојран;
2. КК „Феникс“ - Прилеп;
3. КК „Гевгелија 75“ - Гевгелија;
4. КК „Арион“ - Тетово;
5. КК „Фудо Вокан“ - Струмица;
6. КК „Маверик 2022“ - Скопје и
7. КК „Лисиче“ – Скопје
по ова претседателот истиот предлог го стави на гласање за кој едногласно се донесе следната

ОДЛУКА
1. СЕ УСВОЈУВААТ предлогозите од Извршниот одбор на КФРСМ за прием на нови клубови и спортски здруженија за членови на Карате федерацијата на Република Северна Македонија.

1. За полноправни членови во Карате федерацијата на Република Северна Македонија се примаат следните здруженија:


1. КК „Шотокан“ - Стар Дојран;
2. КК „Феникс“ - Прилеп;
3. КК „Гевгелија 75“ - Гевгелија;
4. КК „Арион“ - Тетово;
5. КК „Фудо Вокан“ - Струмица;
6. КК „Маверик 2022“ - Скопје и
7. КК „Лисиче“ – Скопје

 
Точка 8 
По однос на осмата точка од дневниот ред разно, претседателот истакна дека во предвидениот рок за доставување предлози за точки во двениот ред утврден во Статутот на КФРСМ добиени се две предлога. Првиот предлог е од карате клубот „Аеродром“ од Скопје и вториот од карате клубот „Тиквеш“ од Каварадци. 
Во врска со првиот предлог за измени и дополнување на Правилникот за работа на Дисциплинската комисија претседателот Чолески даде збор на претседателот на Дисциплинската комисија Бојана Милосављевиќ која го поздрави овој предлог од членот на КК „Аеродром“ од Скопје во однос на утврдување на роковите за носење на одлуки на Комисијата и врз основа на истиот предлогот Дисциплинската комисија делумно го уважи, и предлага на Собранието да го усвојат предлог измените на Комисијата кои претходно беа прифатени на седницата на Извршниот одбор на КФРСМ одржана на 15.02.2025 година кои гласат:
По ова Собранието едногласно ја донесе следната

ОДЛУКА
за дополнување на Правилникот за работа на Дисциплинска комисија на
Карате Федерација на Република Северна Македонија од 03.02.2024 година


Член 1
Со оваа Одлука се дополнува член 6 од Правилникот за работа на Дисциплинска комисија на  Карате Федерација на Република Северна Македонија од 03.02.2024 година со став 2 и 3 и истиот член во иднина ќе гласи:

Комисијата изрекува дисциплински мерки, за што изготвува писмена одлука.

Писмената одлука дисциплинската комисија е обврзана да ја донесе во рок од 3 месеца, од денот на поднесување на пријавата за сторен дисциплински прекршок.

Во рок од 30 дена по донесувањето на писмената одлука, дисциплинската комисија е обврзана да ја достави до подносителот на пријавата и до сторителот на прекршокот. 

Член 2
Со оваа Одлука се дополнува Правилникот за работа на Дисциплинска комисија на  Карате Федерација на Република Северна Македонија од 11.02.2024 година, за што да се донесе пречистен текст на истиот.

Член 3
Одлуката влегува во сила веднаш по гласањето и објавата на истата.

По истата точка од дневниот ред а во врска со вториот предлог од страна на КК „Тиквеш“ од Кавадарци, претседателот му даде збор на Лазар Јорданов кој истакна дека не е задоволен од работата на Дисциплинската комисија како и од работата на претседателот на федерацијата Дејан Чолески како и од негово неделегирање од страна на претседателот на СК Благој Атанасов. Исто така истакна дека Федерацијата не требало несоодветно да плаќа дневници кон судии со истечени меѓународни лиценци и дека за тоа се правело оштетување на буџетот на федерацијата. За овие укажувања од негова страна имало доставено неколку претставки, барања и пријави до Дисциплинската комсија но на истите не бил доставен никаков одговор. 
По оваа точка зеде збор и претседателот на Дисциплинската комисија Бојана Милосављевиќ која укажа дека по однос на пријавата кон Лазар Јорданов од страна на карате клубот „Сансаи Метал Апостоов“ донесено е решение за нејзино одбивање како неоснована и против него нема никаква актуелна забрана или казна.

· По ова претседателот Дејан Чолески констатира дека нема други пријавени за оваа точка и по однос на истата на изјаснување ја даде предлог одлуката за одбивање на овој предлог која претходно беше доставена во материјалите за ова Собрание, по што со еден глас против се донесе следната:

ОДЛУКА
Барањето  поднесено од  КК „Тиквеш“ од Кавадарци, во кое КФРСМ е заведено под бр.02-9/1 од 20.01.2025 година, со кое се бара Собранието на  Федерацијата да изгласа недоверба на претседателот на Федерацијата Дејан Чолески, како и да се изврши измена на Статутот  во чл.37 ал.8, која се однесува за одлучување на чланарина и ал.20 од истиот член, а која се однесува на  избор на Стручниот совет и другите работни тела на Извршниот одбор, СЕ ОДБИВА КАКО НЕОСНОВАНО.

Собранието констатира дека се изцрпени сите точки од дневниот ред и заврши со својата работа.

